

ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____» 2021 թվականի  N ____Ն

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ 
ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

            Հիմք ընդունելով «Հայաստանի Հանրապետության բյուջետային համակարգի  մասին» Հայաստանի Հանրապետության օրենքի 19-րդ հոդվածի և 23-րդ հոդվածի          3-րդ կետերը՝ Հայաստանի Հանրապետության կառավարությունը որոշում է.

		1. «Հայաստանի Հանրապետության 2021 թվականի պետական բյուջեի մասին» ՀՀ օրենքում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9 և 9.1 հավելվածներում կատարել փոփոխություններ և լրացումներ` համաձայն NN 1, 2, 3, 4, 5 հավելվածների:
         2. Հայաստանի Հանրապետության կրթության, գիտության, մշակույթի և սպորտի  նախարարին` սույն որոշմամբ հատկացված գումարը դրամաշնորհի պայմանագրերի հիման վրա տրամադրել N 3 հավելվածում նշված կազմակերպություններին:
          3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
        ՎԱՐՉԱՊԵՏ								 Ն. ՓԱՇԻՆՅԱՆ


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ 
ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

          1. Իրավական ակտի ընդունման անհրաժեշտությունը 
           Սույն որոշման նախագծի ընդունումը պայմանավորված է Հայոց ցեղասպանության 106-րդ տարելիցի հիշատակման միջոցառումների հավուր պատշաճի իրականացման հանգամանքով: Միջոցառումները պատշաճ կազմակերպելու նպատակն է՝ հարգանքի տուրք մատուցել 1915 թվականին Ցեղասպանության զոհ դարձած և հայ ժողովրդի սրբադասված զավակներին՝ այդպիսով սերունդներին փոխանցելով խոնարհման և հիշատակման առաքելությունը:
          2. Ընթացիկ իրավիճակը և խնդիրները
[bookmark: _GoBack]           Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշմամբ՝  ՀՀ կրթության, գիտության, մշակույթի և սպորտի նախարարությանը ՀՀ պետական բյուջեից տրամադրվող հատկացումների շրջանակում՝ Հայոց ցեղասպանության զոհերի հիշատակի օրվա առիթով միջոցառումների կազմակերպման և իրականացման համար՝ անհրաժեշտ  ֆինանսական հատկացումներ նախատեսված չեն, ուստի անհրաժեշտություն է առաջացել «Հայաստանի Հանրապետության 2021 թվականի պետական բյուջեի մասին» ՀՀ օրենքում կատարել վերաբաշխում և ՀՀ կառավարության պահուստային ֆոնդից տրամադրել 71,677.1 հազար դրամ, իսկ ՀՀ ԿԳՄՍ նախարարության «1168. Արվեստների ծրագրի» «11005. Մշակութային միջոցառումների իրականացում» միջոցառման բյուջետային հատկացումներից 20,000.0 հազար դրամ՝ որպես դրամաշնորհ, Հայոց ցեղասպանության հիշատակի օրվա միջոցառումների իրականացման հետ կապված ծախսերն ապահովելու համար, որից 67,908.0 հազար դրամը՝ «Կամերային երաժշտության ազգային կենտրոն» ՊՈԱԿ-ին (Ջ. Վերդիի «Ռեքվիեմ»-ի կատարման համար՝ 62,011.2 հազար դրամ, իսկ 5,896.8 հազար դրամը՝ Վ. Ա. Մոցարտի «Ռեքվիեմ»-ի կատարման համար), «Հայաստանի պետական սիմֆոնիկ նվագախումբ» ՊՈԱԿ-ին և «Կարեն Դեմիրճյանի անվան մարզահամերգային համալիր» ՊՈԱԿ-ին (Տ. Մանսուրյանի «Ռեքվիեմ»-ի կատարման համար 23,769.1 հազար դրամ, յուրաքանչյուրին համապատասխանաբար՝ 5,857.9 հազար դրամ և 17,911․2 հազար դրամ): 
        3. Կարգավորման նպատակը և բնույթը
         Ելնելով վերագրյալից՝ առաջարկվում է ֆինանսական հատկացումներ տրամադրել Հայաստանի Հանրապետության պետական բյուջեի պահուստային ֆոնդից, ինչպես նաև ՀՀ ԿԳՄՍ նախարարության «1168. Արվեստների ծրագրի» «11005. Մշակութային միջոցառումների իրականացում» միջոցառման բյուջետային հատկացումներից՝ կատարելով վերաբաշխում, փոփոխություններ և լրացումներ` միջոցառումների պատշաճ կազմակերպումն ու անխափան իրականացումն ապահովելու համար:
         4. Նախագծի մշակման գործընթացում ներգրավված ինստիտուտները և անձինք
        Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:
5. Իրավական ակտի կիրարկման դեպքում ակնկալվող արդյունքը
    Հայոց ցեղասպանության հիշատակի օրվա շրջանակում նախատեսվող  միջոցառումների իրականացումը հնարավորություն կընձեռի վերստին շեշտադրել հայ ժողովրդի խոնարհումը 1915 թվականին ցեղասպանված և 2015 թվականին սրբադասված մեր հայրենակիցներին:
 Որոշման ընդունման արդյունքում 2021 թվականի ապրիլի 24-ին կիրականացվի Հայոց ցեղասպանության զոհերի հիշատակին նվիրված միջոցառումների շարք և կցուցադրվի Հայաստանի հանրային հեռուստատեսությամբ՝ հնարավորություն տալով ընդգրկել հանդիսատեսի լայն շրջանակ.
1. Ապրիլի 23-ին՝ ժամը 22:30-ին՝ ջահերով երթի ավարտից հետո, Հայաստանի ազգային ֆիլհարմոնիկ նվագախմբի (գեղ. ղեկավար և գլխ. դիրիժոր՝ Է. Թոփչյան) և Հայաստանի պետական ակադեմիական երգչախմբի (գեղ. ղեկավար և խմբավար՝ Հ. Չեքիջյան), ինչպես նաև Հայաստանի և արտերկրի հրավիրյալ մենակատարների մասնակցությամբ Ծիծեռնակաբերդի Հայոց ցեղասպանության հուշահամալիրում հնչելու է Ջ. Վերդիի «Ռեքվիեմ»-ը (համերգի ղեկավար, դիրիժոր՝ Էդ. Թոփչյան), 
1. Ապրիլի 23-ի լույս 24-ի գիշերը՝ ժամը 24:00-ին, Կոմիտասի անվ. կամերային երաժշտության տանը Գերմանիայից հրավիրված դիրիժոր Ալ. Իռադյանի ղեկավարությամբ Հայաստանի պետական կամերային նվագախմբի (գեղ. ղեկավար և գլխ. դիրիժոր՝ Վ. Մարտիրոսյան) և «Հովեր» պետական կամերային երգչախմբի (խմբավար՝ Ս. Հովհաննիսյան) մասնակցությամբ կհնչի Վ. Ա. Մոցարտի «Ռեքվիեմ»-ը,
1. Հիշատակի միջոցառումները կամփոփվեն ապրիլի 24-ին՝ ժամը 19:15-ին, Կ. Դեմիրճյանի անվ. մարզահամերգային համալիրում Հայաստանի ազգային սիմֆոնիկ նվագախմբի (գեղ. ղեկավար և գլխ. դիրիժոր՝ Ս. Սմբատյան), Հայաստանի պետական կամերային երգչախմբի (գեղ. ղեկավար և դիրիժոր՝ Ռ. Մլքեյան) և Երևանի պետական կամերային երգչախմբի (խմբավար՝ Ք. Ոսկանյան) մասնակցությամբ՝ Տ. Մանսուրյանի «Ռեքվիեմ»-ի կատարմամբ (դիրիժոր՝ Ռ. Մլքեյան):
          Որոշման ընդունման արդյունքում հատկացված ֆինանսավորումը կտրամադրվի անմիջականորեն՝ ապահովելով Հայոց ցեղասպանության 106-րդ տարելիցի հիշատակման միջոցառումների հավուր պատշաճի իրականացումը: 
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
«Հայաստանի Հանրապետության 2021 թվականի պետական բյուջեի մասին» ՀՀ օրենքում վերաբաշխում «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտություն.
Չի առաջանում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. Այլ տեղեկություններ.
Չկան:










